КМҚК «Бастау» балабақшасы

16-желтоқсан – Қазақстан Республикасының Тәуелсіздік күні

Тақырыбы: «Біз сені сүйеміз, Қазақстан!»

Спорттық сайыс

Ортаңғы «Балауса» тобы

(4-5 жас)

Тәрбиеші: Бахтина А.К.

Шуақ ауылы

2019-2020 оқу жылы

«Біз сені сүйеміз, Қазақстан»
Мақсаты : Бүлдіршіндерге еліміздің тарихы туралы түсінік беру. Рәміздерімізді қастерлеуге үйрету. Өз Отанын сүюге, халқымыздың әдет – ғұрпы, салт – дәстүрін сақтап, әрі қарай жалғастыруға . Ұлтжандылыққа, достыққа, саналылыққа тәрбиелеу .
Міндеттері:

- Ұйымшылдыққа баулып, қимыл-әрекетке жаттықтыру. 

- Салауатты өмір салтын насихаттауға және спортпен шұғылданып тұруға шақыру. 

-Сымбаттылыққа, шымыр болуға, ептілікке тәрбиелеу.

Тәрбиеші: Бүгін балалар, Қазақстан Республикасының, яғни біздің отанымыздың  егеменді ел болып,  тәуелсіздік алған күні. Бүгін ерекше күн, қонақтар да келіп қалыпты, қане амандасып алайық.
Қонаққа сарбаз келеді: Сәлеметсіңдер ме ,балалар! Мейрамдарыңмен! Елімізді, жерімізді әрқашан қорғауымыз керек. Қәне, бәріміз шеңберге тұрайық.(Сарбаз балаларды шеңберге тұрғызып, амандасады. Музыка ырғағымен сарбаздар сияқты жүргізеді.)
Амандасу: Балалар үш тілде амандасады.

Шеңберге тұрып, тәрбиеші қоңырауды соққанда балалар бір-бірінің қолдарын қысып амандасады. Тәрбиеші шапалақтағанда арқаларымен амандасады. Тәрбиеші аяғын топ-топ етіп басқанда аяқтарымен амандасады.

Тәрбиеші : Қазақстан Республикасы 1991 жылы 16 желтоқсанда өзінің тәуелсіздігін жариялап, дербес мемлекет болды . Ал бүгін дүние жүзінің көптеген елдерімен достық байланыс орнатқан, бүкіл әлем таныған елге айналды. Біз өз Әнұранымызды, Туымызды, Елтаңбамызды басқа елдерге мақтаныш етеміз.

Тудың авторы: Ш.Ниязбеков

Туды көрсетіп, сипаттау. Мемлекеттік туымыздың түсі көгілдір .Ол бірлік пен ашық аспанды, тыныштықты көрсетеді. Ортасындағы сәуле шашқан күн бейнесі – тыныштық пен байлықтың белгісі , астындағы қыран құс бүркіт тәуелсіздіктің белгісі. 

Елтаңба авторы: Ж.Мәлібеков, Ш.Уалиханов. Елтаңба дегеніміз – қазақтың қасиетті қара шаңырағының белгісі. Біздің ұлттың алтын бесігі. Елтаңбаның пішіні дөңгелекке ұқсас. Ортасындағы шаңырақ, әрбір отбасының бірлігі, тыныштығы тәріздес, киіз үйге жарық сәулені шашыратып тұрғандай. Алтын қанатты пырақтар елдің болашағын қорғаған, достықты ұстап тұр.  Жоғарғы жағында жарқыраған жұлдыз бар. Төменгі жағында Қазақстан деп жазылған.
Гимн дегеніміз – отан әні. Авторлары: Ж.Нәжімеденов, Ш.Қалдаяқов, Н.Назарбаев.
Тәуелсіздігіміз баянды болсын дей отырып, кішкентай бүлдіршіндеріміз  әнұранды  орындайды.
Қазақстан Республикасының Әнұраны орындалады.

Балалардың тақпақтары: Әсем мен Нурия
Тәрбиеші: Осы періште балалардың тілегі қабыл болсын дей отыра ,

 «Балауса»  ересек тобының тәрбиеленушілерінің арасында өтетін топтар сайысына қош келдіңіздер.

Ал, қанекей, қонақтар,
Ортаға назар салайық.
Ойыншылар келеді,
Қол соғып қарсы алайық.

Тәрбиеші:
Тәлімді тәрбие отбасынан бастау алса, дені сау ұрпақ – ұлт болашағы болмақ.
Құрметті жарысқа түскелі тұрған бүлдіршіндер сайысымыздың әр бөлімімен таныстыруға рұқсат етіңіздер.

Сайысымыз 5 кезеңнен тұрады:
1 кезең: «Кім жылдам?» сайысы
2 кезең: «Мергендер» сайысы
3 кезең: «Үлкен доппен секір» сайысы
4 кезең «Көтермек» сайысы
5 кезең «Бәйге» сайысы
Тәрбиеші: Сайысымызды: «Таныстырудан» бастаймыз.
Шарты: (топтың аты, ұраны, мүшелерін таныстыру 3 – 5 минут)

«Бүркіт» тобын қарсы алыңыздар.

Ұраны:
Ұшақтан да ұшқырмыз
Жедел озған жүйрікпіз.
Келіп тұрған жарысқа
«Бүркіт» тобы боламыз.

«Барыс» тобын қарсы алыңыздар. 
Ұраны:
Арыстандай айбатты
Жолбарыстай қайратты.
«Барыс» тобы боламыз
Жарысамыз ой қатты!
Сарбаз: Балалар мен сияқты сарбаз болу үшін көп еңбектену керек. Сарбаздар епті, мықты, шымыр, жүйрік болуы керек. Сендер сарбаз болғыларың келе ма? Олай болса, ойынымызды бастайық.
1 кезең «Кім жылдам?»
Шарты: Қолдарыңызға таяқшаны ұстап кедергілер арасынан жыланша жүгіріп өтеді, содан соң таяқшаны келесі ойыншыға тапсырады, осылай барлық топтың мүшелері тапсырманы орындап шығады.
2  кезең «Мергендер»
Шарты: Үрленген шарларды топ мүшелері кезек-кезек көздеп атады. 

3 кезең «Үлкен доппен секір»

Шарты: Үлкен доппен балалар жарыса отырып секіреді.
4 кезең «Көтермек»
Шарты:Ортаға екі ойыншы бала шығады.Бір-біріне арқаларын беріп тұрады.Белгі бойынша кім бірін- бірі арқасымен көтеріп алса,сол бала жеңіске жетеді.

5 кезең ұлттық ойын «Бәйге»
Шарты: Әр топтың алдына 3 - 4 м қашықтықта межелер белгіленді.
Екі топтың балалары ( арақашықтық 2м) сап түзеп тұрады. Бұл ойында жұптасып жарысады. Әр топқа бір ат, бір қамшы байланады. Белгі бойынша әр топтан бір баладан атқа қонады да жарысады. Балалар аттың шабысына салып шабуы тиіс.
Сарбаз: Рахмет, балалар! Сендер өте епті, әрі жылдам екенсіңдер! Менің сендерге дайындаған алғыс хаттарым бар! (Марапаттау)
Тәрбиеші: Рахмет сарбаз, сауболыңыз! Тәуелсіздік мерекесіне орай балалардың жаттаған әні бар. Қазақ халқы өнерге бай халық, соның ішінде тамаша әндер айтып халықты таң қалдырады. Олай болса, ән айтайық, қарсы алыңыздар!
Ән: «Тәуелсіз елдің ұланы»

Тәрбиеші: Бүгін, міне Егеменді тәуелсіз еліміздің ұлы мерекесін тойладық . Жүзіміз жарқын болып, аспанымыз ашық болсын деп тілейміз . Егеменді елдің болашағы – сендерсіңдер ! Сендерге зор денсаулық , көңілдеріңе шаттық тілей отырып, атар әрбір таңдарың арайлы да шуақты болсын, күннің нұры сәулесін мол төксін деп бүгінгі жарысымызды аяқтаймыз.Сау болыңыздар!

